
MINISTARSTVO INFRASTRUKTURE / MINISTRY OF INFRASTRUCTURE 
Dokument konsultimi për Projektligjin  për  Transportin  Rrugor
Përmbledhje e shkurtër rreth Draft Udhëzimit Administrativ për poligonin për Drejtim (Ngasje) të Sigurt)

Ky projekt ligj, ka për qëllim të bëjë përcaktimin e  detajuar të synimeve dhe objektivave të qarta, të zbërthyera në përfundime dhe tregues suksesi, duke u bazuar në kërkesat imediate dhe problemet kryesore me të cilat po ballafaqohen institucionet shtetërore të cilat në bazë të Ligjit Nr. 04/L-179, për Transportin rrugor dhe akteve nënligjore të dala në zbatim të tij, janë përgjegjëse për administrimin dhe monitorimin e funksionimit të sektorit të transportit rrugor.

Ndryshimi i Ligjit për Transportin Rrugor është  paraparë me Planin Vjetor të Punës së MI-së  respektivisht në kuadër të PVPQ-së për vitin 2016.

Ndryshimi dhe Plotësimi i ligjit për transportin rrugor vjen si rezultat i harmonizimit të legjislacionit të Kosovës që rregullon fushën e transportit rrugor me atë të BE-së siç janë: 

Rregullorja (EC) Nr. 1071/2009 e Këshillit Evropian dhe parlamentit evropian (kushtet e qasjes në treg të operatorëve të transportit rrugor);

Rregullorja (EC) Nr. 1072/2009 e Këshillit  Evropian dhe Parlamentit Evropian (për qasje ne treg në transportin ndërkombëtar rrugor të mallrave;

Rregullorja (EC) Nr. 1073/2009 e Këshillit Evropian dhe Parlamentit Evropian (për qasje ne treg ne transportin ndërkombëtar te udhëtarëve me autobus); 

Ndryshimi dhe plotësimi i ligjit aktual për transportin rrugor Nr.04/L-179 do të shërbejë për modernizimin e sektorit të shërbimeve të transportit rrugor të udhëtarëve dhe mallrave në Kosovë me qëllim të fuqizimit të zhvillimit ekonomik dhe punësimit si dhe në interes të vetë konsumatorëve.   

Prandaj, objektivi i plotësim ndryshimit të ligjit për transport rrugor është të bartë në legjislacionin e Kosovës Rregulloret e BE-së (1071/2009, 1072/2009 dhe 1073/2009 21 Tetor 2009) me qëllim të eliminimit të të gjitha barrierave ligjore dhe administrative në sektorin e transportit rrugor duke krijuar qasje më të lehtë në treg.  

Përshkrimi i shkurtë i çështjes

Organizimi dhe funksionimi i sektorit të transportit rrugor kryhet mbi bazën e Ligjit Nr.04/L-179 për transportin rrugor dhe legjislacionit sekondar që buron nga ky ligj, i cili trajton aspektin e ushtrimit të veprimtarisë së transportit rrugor, kushtet e qasjes në treg të operatorëve, kriteret për licencimin e operatorëve, autoritetet gjegjëse për implementim si dhe kushtet e implementimit të tahografit digjital. 

Pas analizes gjatë fazës së implementimit të ligjit nga organet e autorizuara lidhur me këtë ligj janë vërejtur kundërthënie të disa neneve si dhe janë konstatuar zbrazëtira të shumta që lënë hapësira për interpretime të ndryshme, duke u paraqitur, si pengesa të theksuara gjatë administrimit të procesit qofte të licencimit të operatorëve, ushtrimit të të drejtës në operim brenda dhe jashtë vendit. Një problematikë e tillë dhe ballafaqimi me situata të komplikuara faktike të paparashikuara apo të pa adresuara në legjislacionin aktual është hasur në vazhdimësi gjatë implementimit në praktikë nga organet gjegjëse.

Grupet e prekura nga problematika e përmendur më lartë janë subjektet e ligjit, në radhë të parë operatorët e transportit, qytetarët te cilët kërkojnë shërbime të transportit, por edhe organet të cilat mbajnë përgjegjësinë për procesin e administrimit dhe monitorimit të transportit rrugor (inspektorati i transportit, Policia e Trafikut, Policia Kufitare). 

Ndryshimi dhe Plotësimi i Ligjit Nr.04/L-179 për Transportin Rrugor është i domosdoshëm për qëllime të ngritjes së cilësisë dhe qëndrueshmërisë për të përgatitur sektorin e transportit rrugor për një konkurrence dhe integrim në tregun e BE-së. Gjithashtu përmes ndryshimit dhe plotësimit të ligjit do të vendoset korniza ligjore për kushtet e qasjes në treg të operatorëve të transportit, kushtet e realizimit të shërbimeve të transportit rrugor të udhëtarëve dhe mallrave, terminaleve të mallrave dhe stacioneve të autobusëve, kushtet e licencimit, funksionimin e organeve të kontrollit në transportin rrugor të udhëtarëve dhe mallrave.

Ndryshimi dhe plotësimi i ligjit në fuqi, respektivisht harmonizimi me direktivat e BE-së (1071;1072 de 1073) do të hapte mundësin e zhvillimit të transportit rrugor të udhëtarëve, mallrave, stacioneve të autobusëve dhe terminaleve  të  mallrave.  Rekomandimi i strategjive të zhvillimit të transportit, ngritjen e normave të sigurisë, ekologjike dhe teknike të transportit rrugor dhe mbrojtën ekologjike të hapësirës së Kosovës, hartimin e politikave dhe rregullave të kontrollit në transportin rrugor,  bashkëpunimin ndërkombëtar në fushën e transportit rrugorë në Republikën e Kosovës. 

Kosova nuk është anëtare e BE-së dhe nuk ka deponuar akoma kërkesën e saj për anëtarësim në BE. Në këtë mënyrë, Kosova nuk ka asnjë detyrim për të implementuar legjislacionin e BE-së, duke mare parasysh miratimin e planit të veprimit për të adoptuar “Acquis Communautaire” në legjislacionin vendor, Kosova ka marrë obligime për t’u përshtatur me legjislacionin e BE-së.  

Harmonizimi ligjor është një detyrim për anëtarësim në Bashkimin Evropian. Kjo nënkupton që vendet të cilat synojnë anëtarësimin në BE duhet të harmonizojnë legjislacionin e tyre me atë të BE-së. Procesi i anëtarësimit i vendos në detyrim vendet të cilat synojnë këtë anëtarësim jo vetëm përmes harmonizimit të legjislacionit por edhe të procedurave dhe institucioneve me standardet e BE-së, prandaj kjo është edhe një arsye më tepër që Kosova duhet të ndërmarrë masa për të harmonizuar legjislacionin e vet konform legjislacionit të BE-së për qasje në treg dhe ushtrimin e profesionit të transportit.  

Qëllimi i konsultimit

Qëllim kryesor i konsultimit për Projektligjin në fjalë është që Organi Propozues, të sigurojë  grupet e  caktuara të interesit të cilat mbrojnë interesat e caktuara, që të japin  opinionet dhe vlerësimet e tyre për dispozitat e këtij Projektligji, po ashtu, kontribut të veçantë mund të ofrojnë edhe institucionet ndërkombëtare të vendosura në Kosovë të cilat në një mënyrë apo tjetër janë edhe monitorues të zbatimit të legjislacionit në fuqi. 

Roli dhe rëndësia e këtyre grupeve të interesit ndikon drejtpërdrejtë  në konceptin e Projektligjit në fjalë.  

Grupe të interesit, janë burimi kryesor i të dhënave dhe të cilët mund të  ofrojnë rekomandime, alternative qe ky projektligj  te jetë me i mire  dhe me i zbatueshëm ne  praktikë.

Për këto dhe për arsye të tjera, Qeveria e Kosovës, ka konsideruar që forma më e mirë e procesit të politik bërjes në aspektin legjislativ, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së këtij Projektligji.

Procesi i konsultimeve me grupet e interesit do të bëhet në formë të shkruar, ku në mënyrë të detajuar, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë  edhe  çështjet  tjera të cilat mendojnë se janë të rëndësishme dhe të nevojshme për  ta pasuruar këtë projektligj . Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë së projektligjit të propozuar.   Të gjitha komentet, rekomandimet, alternativat tuaja të propozuara në Projektligjin  për Transportin Rrugor, ne si organ propozues, do të analizojmë dhe në afatin sa më të shkurtër, do t’i inkorporojmë ne  Projektligjin në fjalë. Pas përfundimit, draftin përfundimtar së bashku me tabelën informuese, do t’ua përcjellim të gjitha grupeve të përfshira në konsultim.     

Opsionet e politikave (nëse ka) –NUK KA OPSIONE TJERA
Në rastet kur politika për të cilën organizohet konsultimi është në fazën e hartimit dhe ka më shumë se një opsion, brenda jo më shumë se 3 faqe, mundohuni që shkurtimisht të paraqitni:

- seksione të ndara për çdo opsion të politikave që propozohet, përfshirë edhe shpjegimin e gjendjes aktuale, shpjegimin e opsionit/opsioneve të propozuara, dhe efektet, përfitimet dhe kostot e mundshme të çdo opsioni

Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit për (Emri i politikës / projektligjit) është deri më 30/03/2017, në orën 16:00. Të gjitha kontributet e pranuara deri në këtë afat do të përmblidhen dhe do t’i prezentohen (Emri i organit / grupit të autorizuar për përgatitjen e politikës / projektligjit).

Ku dhe si duhet t’i dërgoni kontributet tuaja me shkrim

Të gjitha kontributet me shkrim duhet të dorëzohen në formë elektronike në e-mail adresën burim.r.krasniqi@rks-gov.net, me titull “Kontribut ndaj procesit të konsultimit për Projektligjin për  Transportin Rrugo”.
Në kuadër të këtij procesi të konsultimit, do të ftohen për konsultim Institucionet Qeveritare dhe Jo Qeveritare të cilat i targeton ky projektligj, grupet e interesit dhe qytetarët. Ju lutemi që, në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Emri i organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyqe të këtij dokumenti.

	Çfarë mendoni për transportin  rrugor?

	Si e vlerësoni kategorizimin e llojeve të transportit rrugor?

	A e vlerësoni të domosdoshme licencimin e operatorëve të transportit rrugor?
	
	

	4
	Si i vlerësoni kushtet për marrjen lejes për operim ?
	
	

	5
	Cili është opinioni i juaj për  procedurat e licencimit  të terminaleve të mallrave dhe  stacioneve  të autobusëve?
	
	

	6
	Cili është opinioni juaj për shqiptimin e gjobave?

	Komente tjera
	
	


Dokumenti i plotë i politikës / projektligjit
Ju lutem gjeni të bashkëngjitur edhe draftin e plotë të dokumentit të politikës / projektligjit. 

